
Naalagaaffinngornissamut kissaatip, kiisalu Kalaallit Nunaata Savalimmiuniit Danmarkimillu
Naalagaaffeqatigiinnerata ganoq iliorluni pitsaasumik ogimaaqatigiinissaasa
qularnaarnissaat pillugu apeqquteqgaat allaavigalugu ogallinnissamik siunnersuut.

(Inatsisartunut ilaasortaq Randi Vestergaard Evaldsen, Demokraatit)

Siullermik siunnersuuteqartumut qujanaq, Siumumiit gilanaarpugut ogalliseqataassanissatsinnut.
Naalakkersuisut assigalugit Siumumiit ogaatigerusupparput Namminiilivinnissaq
Naalagaaffinngornissattalu tungaanut qulequttat pingaarutillit pillugit oqgallittuarnissaq
pingaaruteqgarmat pisariagarluinnarmallu. Eggartugassat mianernaraluarpataluunniit
tunngaveqarluartumik torersumillu, aamma isummavut assigiinngissutivullu ataqqillugit
ogallisigisinnaasariaqaratsigit, taamaaliornissatsinnullu Siumumiit piareersimavugut.

Sumiluunniit ikkutta sulegatigiinneq pitsaasoq tamanit tunngavissaavod, sulegatigiit imminnut
naligiittut ataqqgeqatigiillutik anguniagagagatigiikkaangata angusassat annerungaartut
pilersinnegartarput, taamaanngikkaangalli imaluunniit sulegatigisap aappaa aapparminit
pingaarnerusutut, gaffasinnerusutut, nalegartitaminilluunniit annerusumik nammineq
isigineqartariagartutut isigileraangat taava sulegatigiinnermi anguneqarsinnaasut killegalersarput.

Siumumiit naalagaaffinngornissatta tungaanut siunnerfegarluartumik naalagaaffegatigiinnermi
sulegataanissarput ilaatigut imatut eqgarsaatersuutegarfigaarput:

Aningaasarsiorneq

Naligiimmik inissisimassagaanni niuegatigiinnermi illuatungeriit pissarseqatigiittutut
misigisimasariaqarput. Ullumikkut avammut niuernerput giviassagutsigu taamatut
inissisimaqqgajanngilagut, aalisakkanik galerualinnillu niuernitsinni pisuussutit Nunatsinneersut
pissarsiagaataanerat Danmarkimi suliffeqarfinni gaffasinnerujussuupput. Taamaanneranut
pissutaasut misissorluartariagarput, taamaammat Naalakkersuisooqatigiinnermi
isumagatigiissutiginegartoq Nunatta Danmarkillu akornanni aningaasat ingerlaarnerat pillugu
nassuiaammik suliagartogarnissaa assut pingaarutegarpoq, tassuunakkut equngassutaasut
suuneri aammalu ganog iluarsinegarsinnaaneri qulaajarnegartariagarmata, pisuussutimmi nunatta
pigisai pinegarput, nunatsinnilu sapinngisamik gaffasinnerpaamik iluanaarutaanissaat
anguniarnegartuartariagarmat.

Tamatumani suliffegarfiit sinnegartoortarnerinut tunngassutegartut aamma
tikinneqanngitsoorsinnaanngillat, Nunatsinnimi suliffeqarfiit unammillersinnaassuseqartariagarput
nunanut suleqatigisatsinnut naapertuuttumik. Taamaanngikkaangammi akit appasinaakkat atorlugit
niuerneq ingerlannegalertarpoq (transferpricing), taamaalillunilu nunatta aningaasarsiorneranut
gaffassaataasussaagaluit naatsorsuutiginegartutut inerneqartitsinngitsoortarmata, aningaasallu
nunatsinni kaaviaartussaagaluit nunatsinnut isertinneqanngitsoortarlutik. Taamaammat



Siumuminngaanniit isumagatigilluinnarparput Naalakkersuisoogatigiinnissamut isumagatigiissummi
ima allaggasogarmat: “Piginneqatigiiffinnut akileraarutip appartinnegarsinnaanera pillugu
misissuisoqassaaq, Kalaallit Nunaata unammillersinnaanera, imminut pilersorsinnaaneq aammalu
nalituunngortitsisarnerup qaffassarneqarnissaa qulakkeerniarlugu.”

Naalakkersuisooqgatigiinnermut isumagatigiissummi inerisaagatigiinnissamik
aningaasaateqarfiliortogassasoq siunniunnegarnikuuvog. Suliap sumut killissimanera pillugu
paasitinnegarnissatsinni tusassallugu pissanganassaaq tamatumani naalagaaffeqatigiinnerup
iluani suleqatigiinnerup ganoq annertutigisumik pimoorukkumanegarnera. llami nuna pisuussutinik
nunarpassuit allat piginngisaannik pilik inuuffigaarput, sineriak imartarujussuarlu pisuussutinik
uumaatsunik uumassusilinnillu naassaanngiusattunik pilik avatangiiseralugu. Issittup
nunarsuarmiogatitsinnik ukkannegarnera annertusigaluttuinnarpoq, annertusigaluttuinnassallunilu.

Naalakkersuisoogatigiinnermut isumagatigiissummi ersarilluinnartumik ogaaseqatigiit
isumagatigiissummi aallarniutaasut ima nipeqarput "Kalaallit Nunaat
allanngortinnegarsinnaanngitsumik namminiilivikkiartorpoqg aammalu taamatut ingerlaneq
naalakkersuinikkut patajaatsumik ingerlatsiviusariagarpoq, nunalu tamakkerlugu ataatsimoornissaq
pisariaqalerluni.” Ogariartuutit Naalakkersuisoogatigiinnissamut isumagatigiissummi pingaarnertut
aallarniutiginegartut eqgaasitsipput ataatsimoornerusariagarnitsinnik, ilutsinnilu
peqatiserinninnermik nipeqgarluta, taamaattorli aamma pissutsit piviusut ganoq ittuuneri
ukiorpassuarnilu aamma ganoq ittuusimaneri piviusuunngitsutut isiginngitsuusaagassatullu
isiginagit annernaraluarpata aamma oqallisigisinnaasariagarneri, tamatigut paaseqatigiinnissaq
pingaarnerutillugu.

Ukiorpassuanngortuni nunatta naalagaaffiunani Naalagaaffimmilli peqategarluni ingerlasimanera
misilittagaqarfigaarput, apegqulli utertuartoq inuianni tassaavoq:

Kalaallit Nunaata nalinga suua, ganoq naleqarpugut?

Maanna nunarput uteriartitassaanngitsumik Naalagaaffinngornissamik sulissutegarluni aallartippoq
taamaammat Siumumiit isumagarpugut nammitsinnik ganoq allaanerusumik iliorsinnaanerput
annertunerujussuarmik oqallisigisariaqaripput, ukiorpassuanngortunimi Naalagaaffik peqatigisarput
nunatta aningaasaqgarneranut imminullu aningaasarsiornikkut napatilersinnaanissaannut
aggutissiuegataanera imaluunniit amigartumik aqqutissiuegataasimanera tamakkiisumik
iluatsissimanngimmat, akerlianilli nalunngilarput nunatta aningaasarsiornikkut nunarsuarmilu
pissaanilissuit akornanni Naalagaaffiup pegatigisatta pegataasinnaanera qularnaartuarsimagipput
ilisimatinnegarsimanngisaannartugulli tamanna aningaasanngorlugu ganoq nalegarneranik.

Nalunngilluinnarparput nunarsuarmi inissisimanerput nunat pissaanilissuit akornanni politikkikkut
annertoorujussuarmik Naalagaaffiup pegatigisatta iluaqutigigaa, nalunngilluinnarparput pisuussutit
pigisavut nunatsinnit anninneqgartut nunatta pissarsissutigisartagaanit annertunerujussuarmik
Naalagaaffik pegatigisarput pissarsisartoq. Isumagarpugut tamanna ilanngullugu
aningaasagarnermi siunnersuisoogatigiit pingaartillugu sammisassagaat ukiullu tamaasa
nalilersuiffigisassagaat nunatsinnut annertunerpaamik pissarsissutaasinnaanera angutserlugu
agqutissiuusseqataaffiginissaanut siunnersuusiogataallutik.



Sakkutoogarfik Pituffimmut tunngatillugu — Nunatsinni suliffeqarfiit iluanaagataanerusariagarnerat
aamma naalagaaffeqgatigiinnerup iluani suleqatigiissutiginegarnissaa pisariagarpog.
Paasiuminaappoq sakkutoogarfik ukiut 66-it sinnerlugit Nunatsinneereerluni sooq nunatta iluani
inuussutissarsiornerup inerisarnegarneranut iluagutaanerusimanngimmat. Tamatumani
nunatsinniit sakkussiornermut peqataasinnaanngikkaluarluta, taamaattoq inuussutissanik
pilersuinermi, atortussanik orsussamillu pajuttuinermi allallu pillugit pegataatinnegarnissarput
naalagaaffegatigiinnerup iluani piumassusilimmik kingunegartitsiviusumillu suliarinegartariagartoq
Siumumiit isumagarpugut.

Aamma naligiimmik ogimaaqatigiissumillu suleqatigiikkumagaanni,
isumagatigiissutigisinnaasariaqarparput illersornissamut tunngassutegartuni
garsutiinnarneqartarnerput unilluinnartariagarpoq, soorlu tamanna Nunatsinniit Inatsisartuniit
Naalakkersuisuniillu uteqqgiattumik ujartuiffiginegartuartoq.

Nunanut allanut aallartitagarfiit

Nunatta aallartitaqarfiisa ineriartortinnegarneranni naalagaaffeqgatigiinnerup iluani sulegatigiinnerup
annertusarneqarnissaa pisariagarpog, tamatumanilu aallartitagarfinni nunarput sinnerlugu
pisortaatinneqartut, gallunaat suleqatigisavut assigalugit, Ambassadgrinik taaguuteqgalernissaat
inissaminiimmat, naligiimmillu sulegatiginnittogarumappat, anguneqalertortariagarpoq.

llinniartitaaneq

Nuna naalagaaffinngoriartortog nunarsuarmut ammanerulluni ingerlatsinissamini aamma ilinniarfiit
Danmarkip avataaniittut annerujussuarmik atorluarlugit aalluttariagarpai — minnerunngitsumik
aamma Amerika avannarlermiittut, Kinamiittut, Japanimiittut kiisalu Tuluit Nunaaniittut
Europamiittullu. Ullog mannami tikillugu nunatta illersornissamut isumagatigiissut 1951-imeersoq
kingorna lgalikomi ltillimilu nutarteriffiginegartarsimasoq ajoraluartumik nunatsinnut naammattumik
iluaqutissarsiffiusimasutut ogaatigineqarsinnaanngimmat. llinniartitaaneq inuiaat imminnut
pilersorsinnaanissaannut agqutissat pingaarnersaraat, puiussanngilarpulli
nunaggaterpassuagaratta ilinniakkanik gaffasinnerusunik ingerlatsisimanngikkaluarlutit inuuniutitta
pingaarnersaani kinguaariit imminnut ilinniartittuarneratigut gaffasissumik pilersorsinnaalersimasut
nunattalu aningaasagarneranut kivitsegataasut. llinniartitaaneq imminullu pilersorsinnaaneq
assigiinngisitaartunik tunngaveqarluta oqallisigissavarput, eqgaamallugulu ilinniakkamik
ingerlatsisinnaaneq kialuunniit pisinnaatitaaffigimmagu.

Nunatta imartattalu paarinegarnissaannut sillimaniarnikkullu nakkutiginninnerup iluani Naalagaaffik
pegatigalugu nunatta pisariagartitai aallaavigalugit ilinniakkamik inerisaanissaanissaq
pingaartipparput, nunattami naalagaaffinngornissaanut apeqgqutit pingaarutillit aamma tassaniipput.
Naalagaaffiup ukiorpassuarni nunatta avannaarsuani imartatsinnilu sillimaneq nakkutilliinerlu
ingerlataraat, taassumallu iluani ilinniartitaaneq nunatsinnut naleqqussagaq inerisassallugu



Taamak ogaaseqarluta ogallilluarnissamik kissaassivugut.

Vivian Motzfeldt, Siumut



